Ойынның пайдасын білеміз бе?
Жанғожина Айман Туралиевна, «Ақбота» балабақшасының тәрбиешісі
Не жетіспейді? 
Ойынның мақсаты: Баланың жалпы ойлау қабілеттерін ,есте сақтау және қабылдауға зейінің дамытуға,заттың элементтеріне назар аудара отырып сол затты анықтай білуге үйрету. 
Ойын шарты: Ойын үстел басында бір немесе екі-үш баламен ойнатылады.Ойын барысында педагог балаларға бір бөлігі жетіспейтін суретті көрсетеді.Балалар сол бөлігін және сол суреттің атауын атайды. 
Не артық? 
Ойынның мақсаты: Баланың жалпы ойлау қабілетін ,есте сақтауын, қабылдауын зейінің дамыту. 
Ойын шарты: Ойын үстел басында бір немесе екі-үш баламен ойнатылады.Ойын барысында педагог балаларға тақырыпқа сәйкес келетін келмейтін суреттерді көрсетеді.Балалар сол көп суреттерді белгілі бір тақырыпқа сай келетіндерін –бір бөлек жинап ,оларды жеке –жеке атап шығулары керек. 
Сәйкестір 
Ойынның мақсаты:Балаларға құрастыра білу дағдыларын  меңгерту,заттың элементтеріне назар аудара отырып ,сол затты анықтап ,ойынды өз ережесімен ойнау білуге үйрету.Балалардың көрнекі –бейнелік ойлау ,көру арқылы есте сақтау қабілеттерін ,ұсақ моторикаларын дамыту. 
Ойын шарты: Ойын үстел барысында бір немесе екі-үш баламен ойнатылады.Ойын барысында педагог балаларға қиын суреттерді көрсетеді, ал балалар сол  суреттерді  құрастыруы  қажет. Құрастырылған суретжайлы ойларын айтуы қажет. 
Қай сөзде  бар? 
Ойынның мақсаты: Балалардың есту және көру арқылы қабылдау қабілеттерін, тілдің дыбысталуы мәдениетін ,фонетика-фонематематикалық қабылдау ,ойлау ,ұзақ уақытта есте сақтау қабілеттерін дамыту,сөздік қорларын және ұсақ моторикасын дамыту. 
Ойын шарты: Ойынға  бір немесе екі-үш бала қатысады.Ойын барысында педагог балаларға суреттерді көрсетеді, ал балалар сол  суреттерді  қарай отыра ішінде педагог айтқан белгілі бір дыбыстар бар сөздерге қысқыш қыстырып ,ал сол дыбыс жоқ сөздердің суретін бос қалдырады.Қысқыш қыстырған суретті атап шығулары қажет. 
Қай мезгілде болады? 
Ойынның мақсаты: Балалардың көру арқылы қабылдау ,ойлау,есте сақтау қабілеттерін,дыбыстық еліктеу ,сөздік қорларын  және ұсақ моторикасын дамыту. 
 Ойын шарты: Ойын барысында педагог балаларға суреттерді көрсетеді,ал балалар сол суреттерді қарап ,көрсетілген суреттердің қай мезгілге сәйкес келетінің ескерулері керек. Соған сәйкес суреттік белгіні қояды. 
Түсін сәйкестендір 
Ойынның мақсаты: Балалардың көру арқылы қабылдау ,ойлау,есте сақтау қабілеттерін дамыту,түстерді естеріне сақтап айыра білуін  және ұсақ моторикасын дамыту. 
Ойын шарты: Педагог балаларға әр түстен домалақ фигура мен дәл сондай түстегі таяқшаларды қояды. Бала домалақ фигураға дәл сәйкес келетін таяқшаны орналастыруы керек. 
Моншақ өткізейік 
Ойынның мақсаты: Балалардың ойлау  қабілеттерін  , қол қимылдарының икемділігін ,қозғалысын ,ұсақ моторикасын дамыту. 
Ойын шарты: Ойын үстел басында бір немесе екі-үш баламен ойнатылады.Ойнау  барысында педагог балаларға моншақ пен бау береді. Балалар бауға моншақты әдемілеп орналастыруы  керек. 
Сөз ойла,тез ойла 
Ойынның мақсаты: Балалардың ойлау ,ұзақ уақытқа есте сақтау қабілеттерін сөздік қорларын дамыту. 
 Ойын шарты: Ойын бір топ баламен ойнатылады.Ойнау барысында педагог балаларға белгілі бір тақырыпта сөз ойлуын өтінеді,және балаларға қарай доп лақтырады.Доп жай доп емес ,массажды доп болғаны дұрыс.Баласөз ойланып отырған кезде ,сол доппен қолына массаж жасай отырады.Сөзді ойлаған соң бала жауапты айтып, допты кері қайтарады. 
Ненің төлі? 
Ойынның мақсаты: Балалардың  есте сақтау және көру арқылы қабылдау ойлау ,ойлау, ұзақ уақытта есте сақтау қабілеттерін сөздік қорларын дамыту. 
Ойын шарты: Ойын бір топ баламен ойнатылады. Ойын барысында педагог балаларға  жануардың суретін  көрсетіп ,оның төлін атауды өтінеді.Балалар төл атауларын айтады. 
Ненің дауысы? 
Ойынның мақсаты: Балалардың  есту  және көру арқылы қабылдау ойлау ойлау, есту арқылы  есте сақтау ,дыбыстық еліктеу қабілеттерін сөздік қорларын дамыту. 
Ойын шарты: Ойын бір топ баламен ойнатылады. Педагог балаларға жануардың немесе табиғат құбыластарының суретін көрсетіп немесе атын атап ,оның қалай дыбыс шығаратынын айтып,атауды өтінеді. Балалар суретті көріп немесе жануар атын ести сала оның қалай дыбыс шығаратынын атаулары қажет. 
Аталатын дыбыстан басталатын сөз ойла 
Ойынның мақсаты:  Есту арқылы қабылдау ,сөздік қорын дамыту,сөздегі дыбыстарды дұрыс айту. 
Ойын шарты: Ойын балаларды тез ойлауға жаттықтырады. Логопед «а» деп дауыстап ,допты кез келген балаға лақтырады,ол «а» дыбысынан басталатын  сөзді айтады. 
Не артық? 
Ойынның мақсаты:  Балаларды суретке қарап ,оларды топтастыруға үйрету. 
Құстар мен жануардың жеке және жалпы аттарын айтқызу. Оларды қорғауға 
Қомқоршы қорғауға , қамқоршы болуға тәрбиелеу. 
Көрнекілік:  Әртурлі құстар мен үйжануарлары бейнеленген суреттер. 
 Ойын шарты: Үлгідегідей берілген суреттерден не артық екенін табады Берілген суреттерді  топтастырып , олардың жалпы атауын айтады.Неліктен артық екенін түсіндіреді. Жеке мен жалпы ұғым туралы түсініктерін бекітеді. 
Бұл қай мезгіл? 
Ойынның мақсаты:  Төрт мезгіл мен өзгерістерін ажыратып айтқызу. Сөздік қорын байыту. 
Көрнекілік:   Төрт мезгілдің суреті. 
Ойын шарты: Суретте көрсетілген әр мезгілдің ерекшеліктеріне  тоқталады. 
Ауа райының екекшеліктерін айтады. 
Жалпы атауын ата 
Мақсаты: Балаларға заттарды жеке –жеке таныстыра келе, ең соңында заттардың жалпы атауын бір сөзбен ойлана отырып шешу арқылы тапқырлыққа ,шапшаңдыққа баулу. 
Көрнекілік: Жемістер,ойыншықтар, оқу құралдары ,үй жиһаздары. 
Ойын барысы: Тәрбиеші  балаларға хатқалтаның ішіне салынған жемістер,ойыншықтар,оқу құралдары,үй жиһаздарының суреттері бар бірнеше сериялы дидактикалық материалды таратып береді.Осы материалдарды жалпы атауына сәйкес топтастыру қажет.Өзінің қалай топтағанын дәлелдеп айтуы тиіс. 
Қайсысы қайда тіршілік етеді? 
Ойынның мақсаты:Суреттен көрген заттарының аттарын атап,олардың қайда өмір сүретінін айтқызу.Сөздік қорын молайту. 
Көрнекілік:Теледидар,түрлі жануарлар мен құстардың суреттері, 
Ойын шарты:Әртүрлі аңдар,құстарды көрсетіп,олардың қайда өмір сүретіні сұралады.Олардың немен қоректенетінін айтқызу. 
 Балалардың сөздік қорына жаңа сөздер енгізу үшін тапсырманы түрлендіруге болады.Ол туралы балалардың білетін өлең,жұмбақтарын айтқызу. 
Балабақша 
Ойынның мақсаты:Балабақша қызметкерлерін және оларға қажетті құралдарды дұрыс атап,ажырата білуге үйрету. 
Көрнекіліктер:Тәрбиеші,дәрігер,аспазшы және оларға қажетті құралдар. 
Ойын шарты:Тәрбиеші,дәрігер,аспазшыға керек құрал-жабдықтардың аттарын атап,топтастырады.Мысалы,тәрбиешіге кітап,қалам,дәптер керек. 
Қарап ал да есіңе сақта 
Ойынның мақсаты:Көрген суреттерді есіне сақтап,көз алдына елестете отырып,әрқайсысын ретімен атап шығуға,үй жануарларын,аңдарды және құстардың жалпы аттарын айтқызу.Оларды қорғауға,қамқоршы болуға тәрбиелеу. 
Көрнекілік: Үй жануарлары,аңдардың,құстардың суреттері. 
Ойын шарты:Әртүрлі суреттерді экраннан көрсетіп шығады.Балалар бірінші суреттен үй жануарларын,екінші суреттен жабайы аңдарды айтады. 
 Үшінші суреттен құстарды атап шығады.Жалпы және жеке ұғымдарды бекітіп,оларға қамқоршы болу үшін не істейтіндері сұралады. 
Дәл осындай пішінді тап 
Ойынның мақсаты: Геометриялық пішіндер жайлы білімдерін бекіту,пішіндерді атауға,ажыратуға,салыстыруға жаттықтыру. 
Ойынның құрал-жабдықтары:Бала саны бойынша құлыптың суреттері,геометриялық пішіндер. 
Ойын шарты: Алдарындағы «сиқырлы құлыпты»ашуды ұсыну.Құлыптың кілттері де «сиқырлы»,геометриялық пішіндерден құралғандығын айту.Әр бала құлыпты сай келетін кілтті тауып,құлыпты ашады. 
Үйдің есігін жабайық 
Ойынның мақсаты:Заттарды өлшемі бойынша салыстыруға,жуан және жіңішке заттарды ажыратуға жаттықтыру.Ойлау қабілетін дамыту. 
Ойынның құрал-жабдықтары:Үйдің,есіктің суреттері. 
Ойын шарты: Қағаздан қиылған,есігі жоқ үйдің суретін балаларға тарату.Жуан және жіңішке есіктерді үйдің өлшеміне сай келтіріп салуды ұсыну. 

